
KONSIDERANDO KU :

e fundashon Nos ke Boneiru Bek(NKBB) for di dia 9 di November tltimo na okashon di konmemorashon di
rebelion di katibunan bou di guia di Martis di Katalina Janga a entensiva nan akshon.

e riba 10 di Oktober e akshon aki a konsentra rondé di ofisina prinsipal di Gobernashon i e edifisio di
Passangrahan.

e diunforma ordena i pasifiko e organisashon NKBB a pone atenshon riba nan punto di bista pa ku
organisashon di un Referéndem pa outodeterminashon aki na Boneiru.

e NKBB meskos ku tur otro organisashon o suidadano tin derecho di ekspreshon liber por medio di
manifestashon popular.

e dia1diDesémber Gezaghéber a dirigi un karta na NKBB ku ta bisa ku mester para e akshon,kita tur borchi
for di tur 2 edifisio i si no kumplilo usa " bestuursdwang".

e Kolegio Ehekutivo konsistiendo di Gezaghéber i Diputadonan tambe a tuma un desishon ku ta similar ku e
karta di Gezaghéber di 1 di Desémber.

® Gezagheber no a konsulta ku Konseho Insular pa ku su karta di 1 di Desember.
kontenido i konsekuensia di e akshonnan proponé den e karta di sr. Gezaghéber a entensiva e akshon di
NKBB riba 3 di Desémber ultimo.

® Gezagheber pablikamente dia 3 di Desémber a priminti e manifestantenan ku lo no kita borchi,stul i mesa
for di dilanti di ofisina prinsipal di gobernashon i Passangrahan, lo obligd e manifestantenan pa bandona e
sitio tampoko.

e Sinembargo e promesa aki no a wordu konfirma den un karta , @ dokumentu di 1 di Desémber no a wordu
revoka tampoko.

e e akshon di NKBB ta pasifiko i ku konsekuentemente outoridatnan mester ta kouteloso pa no provoka
insidentenan innesesario.

o ekspreshon liber ta fundeshi di nos Demokrasia i Konseho Insular mester karga su responsabilidat pa
promové i konserva esaki.

TADISIDI DI :
1). invita sr. Gezagheber pa kumpli ku su promesa ekspresd na dirigentenan di NKBB riba dia 3 di
Desember 2014.
2). invita outoridatnan kompetente pa apstené di kualke akshon ku lo por provoka intrankilidat i
desobedensia sivil den nos komunidat.
3). urgi Gezaghéber pa den futuro konsulta i informa Konseho Insular di tur akshon ku por ser konsiderd

komo un atentado kontra ekspreshon liber di nos suidadanonan. —

